
বিজ্ঞান ও প্রযুক্তি উন্নয়ন ট্রাস্ট আইন, ২০১১
(
২০১১ সনের ১৯ নং
আইন
)

[ ডিসেম্বর ১, ২০১১ ]

বাংলাদেশে বিজ্ঞান ও প্রযুক্তির উন্নয়নের লক্ষ্যে বিভিন্ন কার্য ক্রম গ্রহণ করিবার জন্য বিজ্ঞান ও
প্রযুক্তি উন্নয়ন ট্রাস্ট নামে একটি ট্রাস্ট স্থাপন এবং এতদ্‌সংক্রান্ত বিভিন্ন বিষয়ে ব্যবস্থা গ্রহণকল্পে

প্রণীত আইন



যেহেতু  বাংলাদেশে বিজ্ঞান ও প্রযুক্তির উন্নয়নের লক্ষ্যে বিভিন্ন কার্য ক্রম গ্রহণ করিবার জন্য বিজ্ঞান
ও প্রযুক্তি উন্নয়ন ট্রাস্ট নামে একটি ট্রাস্ট স্থাপন এবং এতদ্‌সংক্রান্ত বিভিন্ন বিষয়ে ব্যবস্থা গ্রহণ করা
সমীচীন ও প্রয়োজনীয়;
   সেহেতু  এতদ্দ্বারা নিম্নরূপ আইন করা হইলঃ-
 

সংক্ষিপ্ত
শিরোনাম ও
প্রবর্তন

১। (১) এই আইন বিজ্ঞান ও প্রযুক্তি উন্নয়ন ট্রাস্ট আইন, ২০১১ নামে অভিহিত

হইবে।

  (২) সরকার, সরকারি গেজেটে প্রজ্ঞাপন দ্বারা, যে তারিখ নির্ধা রণ করিবে সেই

তারিখে এই আইন কার্য কর হইবে।

  * এস, আর, ও নং ৪৬-আইন/২০১২, তারিখ: ১৩ ফেব্রুয়ারি, ২০১২ ইং দ্বারা ০৩

ফাল্গুন, ১৪১৮ বঙ্গাব্দ মোতাবেক ১৫ ফেব্রুয়ারি, ২০১২ খ্রিস্টাব্দ উক্ত আইন

কার্য কর হইয়াছে।

 
সংজ্ঞা ২ । বিষয় বা প্রসংগের পরিপন্থী কোন কিছু  না থাকিলে, এই আইনে -

  (১) ‘‘চেয়ারম্যান’’ অর্থ  ট্রাস্টি বোর্ডের চেয়ারম্যান;

  (২) ‘‘ট্রাস্ট’’ অর্থ  এই আইনের অধীন গঠিত বিজ্ঞান ও প্রযুক্তি উন্নয়ন ট্রাস্ট;

  (৩) ‘‘তহবিল’’ অর্থ  ধারা ১০ এ উল্লিখিত ‘বিজ্ঞান ও প্রযুক্তি উন্নয়ন ট্রাস্ট তহবিল’;

  (৪) ‘‘প্রবিধান’’ অর্থ  এই আইনের অধীন প্রণীত প্রবিধান;

  (৫) ‘‘ট্রাস্টি বোর্ড’’ অর্থ  ধারা ৭ এর অধীন গঠিত ট্রাস্টি বোর্ড;

  (৬) ‘‘বিধি’’ অর্থ  এই আইনের অধীন প্রণীত বিধি;

  (৭) ‘‘সদস্য’’ অর্থ  ট্রাস্টি বোর্ডের সদস্য।

 
ট্রাস্ট গঠন

http://bdlaws.minlaw.gov.bd/act-1080.html

৩। (১) এই আইন বলবৎ হইবার পর যথাশীঘ্র সম্ভব সরকার এই আইনের বিধান

অনুযায়ী বিজ্ঞান ও প্রযুক্তি উন্নয়ন ট্রাস্ট নামে একটি ট্রাস্ট গঠন করিবে।

  (২) ট্রাস্ট একটি সংবিধিবদ্ধ সংস্থা হইবে এবং ইহার স্থায়ী ধারাবাহিকতা ও একটি

সাধারণ সীলমোহর থাকিবে এবং ইহার স্থাবর ও অস্থাবর উভয় প্রকার সম্পত্তি

অর্জন করিবার, অধিকারে রাখিবার ও হস্তান্তর করিবার ক্ষমতা থাকিবে এবং ইহা

মামলা দায়ের করিতে পারিবে এবং ইহার বিরুদ্ধে মামলা দায়ের করা যাইবে।

 
ট্রাস্টের
কার্যা লয়

৪। (১) ট্রাস্টের প্রধান কার্যা লয় ঢাকায় থাকিবে।

  (২) ট্রাস্টি বোর্ড প্রয়োজনবোধে, সরকারের পূর্বা নুমোদনক্রমে, বাংলাদেশের যে

কোন স্থানে উহার শাখা কার্যা লয় স্থাপন করিতে পারিবে।

 
ট্রাস্টের
লক্ষ্য ও
উদ্দেশ্য

৫। ট্রাস্টের লক্ষ্য ও উদ্দেশ্য হইবে নিম্নরূপ, যথাঃ-

  (ক) জাতীয় বিজ্ঞান ও প্রযুক্তি জাদুঘরের নিয়মিত ও রুটিন কার্যা বলীর পাশাপাশি

উপানুষ্ঠানিক বিজ্ঞান শিক্ষার মাধ্যমে ছাত্র-ছাত্রী ও সমাজের অন্যান্য শ্রেণীর

জনসাধারণের জ্ঞান ও উপলব্ধির প্রসার ঘটানো;

  (খ) দেশে বিজ্ঞান ও প্রযুক্তির উন্নয়নের জন্য জাতীয় পর্যা য় থেকে প্রাতিষ্ঠানিক

পর্যা য় পর্য ন্ত নিয়মিত বিজ্ঞান সপ্তাহ উদযাপনের জন্য আর্থি ক সহায়তা প্রদান;

  (গ) বিজ্ঞান ও প্রযুক্তির উন্নয়ন সংক্রান্ত কর্ম কাণ্ড পরিচালনার জন্য বিজ্ঞানসেবী

সংস্থাসমূহকে আর্থি ক সহায়তা প্রদান;

  (ঘ) বিজ্ঞান মেলা, বিজ্ঞান প্রচারাভিযান, বিজ্ঞান কংগ্রেস, বিজ্ঞান সংক্রান্ত

কর্ম শালা ও বিতর্ক প্রতিযোগিতা ইত্যাদি আয়োজন এবং উক্তরূপ আয়োজনে

অন্যান্য প্রতিষ্ঠান ও সংস্থাকে আর্থি ক সহায়তা প্রদান;

  (ঙ) মাধ্যমিক ও উচ্চ মাধ্যমিক পর্যা য়ের শিক্ষা প্রতিষ্ঠানে বিজ্ঞান শিক্ষা কার্য ক্রম

উন্নয়নের জন্য আর্থি ক সহায়তা প্রদান;

  (চ) মাধ্যমিক ও উচ্চ মাধ্যমিক পর্যা য়ের শিক্ষা প্রতিষ্ঠানের বিজ্ঞান শিক্ষকদের

উৎসাহ প্রদানের লক্ষ্যে গৃহীত কার্য ক্রমে আর্থি ক সহায়তা প্রদান;

  (ছ) ছাত্র-ছাত্রীদের বিজ্ঞান ও প্রযুক্তি সংক্রান্ত উদ্ভাবনমূলক কাজে আর্থি ক

সহায়তা প্রদান;

  (জ) তরুণ বিজ্ঞানী ও সংশ্লিষ্টদের জাতীয় ও আন্তর্জাতিক পর্যা য়ে কর্ম শালা,

সিম্পোজিয়াম, বিজ্ঞান কংগ্রেস, বিজ্ঞান মেলা, গণিত অলিম্পিয়াড ও অনুরূপ

কর্ম সূচিতে অংশগ্রহণের জন্য আর্থি ক সহায়তা প্রদান;

(ঝ) জাতীয় বিজ্ঞান ও প্রযুক্তি জাদুঘরের বিজ্ঞান ও প্রযুক্তি সংক্রান্ত বিশেষ

কর্ম সূচিতে অংশগ্রহণের জন্য প্রবাসী বিজ্ঞানী, প্রযুক্তিবিদ, গবেষক বা

অধ্যাপকবৃন্দকে স্থানীয় আতিথেয়তা প্রদান;

  (ঞ) বিজ্ঞান ও প্রযুক্তি উন্নয়ন কর্ম সূচি প্রণয়ন ও বাস্তবায়নে আর্থি ক সহায়তা

প্রদান;

  (ট) সার্ক (SAARC)ইয়াং পিপল্‌স সায়েন্স এন্ড বায়োটেকনোলজি কংগ্রেস (দ্বি-

বার্ষি ক), এশিয়ান ইয়াং পিপল্‌স সায়েন্স এন্ড টেকনোলজি কংগ্রেস (ত্রি-বার্ষি ক)

আয়োজন এবং অনুরূপ আয়োজনে সহায়তা প্রদান।

 
প্রশাসন ও
পরিচালনা

৬।ট্রাস্টের সার্বি ক পরিচালনা ও প্রশাসন ধারা ৭ এর অধীন গঠিত ট্রাস্টি বোর্ডের

উপর ন্যস্ত থাকিবে।

ট্রাস্টি
বোর্ডের
গঠন

৭। (১) ট্রাস্টি বোর্ড নিম্নবর্ণি ত সদস্য সমন্বয়ে গঠিত হইবে, যথাঃ-

  (ক) বিজ্ঞান এবং তথ্য ও যোগাযোগ প্রযুক্তি মন্ত্রণালয়ের দায়িত্বে নিয়োজিত মন্ত্রী

বা প্রতিমন্ত্রী, যিনি উহার চেয়ারম্যানও হইবেন;

  (খ) বিজ্ঞান ও প্রযুক্তি বিভাগের সচিব, যিনি উহার ভাইস- চেয়ারম্যানও হইবেন;

  (গ) বিজ্ঞান ও প্রযুক্তি বিভাগের অতিরিক্ত সচিব/যুগ্ম-সচিব (প্রশাসন);

  (ঘ) তথ্য ও যোগাযোগ প্রযুক্তি বিভাগের যুগ্ম-সচিব পর্যা য়ের একজন প্রতিনিধি;

  (ঙ) মন্ত্রিপরিষদ বিভাগের যুগ্ম-সচিব পর্যা য়ের একজন প্রতিনিধি;

  (চ) শিক্ষা মন্ত্রণালয়ের যুগ্ম-সচিব পর্যা য়ের একজন প্রতিনিধি;

  (ছ) অর্থ  বিভাগের যুগ্ম-সচিব পর্যা য়ের একজন প্রতিনিধি;

  (জ) লেজিসলেটিভ ও সংসদ বিষয়ক বিভাগের যুগ্ম-সচিব পর্যা য়ের একজন

প্রতিনিধি;

  (ঝ) বাংলাদেশ বিজ্ঞান ও শিল্প গবেষণা পরিষদ (বিসিএসআইআর) এর একজন

সদস্য;

  (ঞ) মাধ্যমিক ও উচ্চ মাধ্যমিক শিক্ষা অধিদপ্তরের মহাপরিচালক;

  (ট) শিক্ষা মন্ত্রণালয় কর্তৃ ক মনোনীত দুইটি শিক্ষা বোর্ডের দুইজন চেয়ারম্যান;

  (ঠ) সরকার কর্তৃ ক মনোনীত দুইজন বিশিষ্ট বিজ্ঞানী, যাহাদের মধ্যে একজন

মহিলা হইবেন;

  (ড) সরকার কর্তৃ ক মনোনীত বিশ্ববিদ্যালয়ের বিজ্ঞান বিষয়ে বিশিষ্ট দুইজন

অধ্যাপক;


